
முதற்‌ பதிப்பு: டிசம்பர்‌ 1972 

உரிமை பதிவு செய்யப்பெற்றது. 

இலவச வெளியீடு 

வி.என்‌.6&. ஆர்ட்‌. பிரஸ்‌ சென்னை-2.



சங்கீத கலாநிதி 

உயர்திரு. செம்மங்குடி ரா. ஸ்ரீநிவாஸய்யர்‌ 

இந்நூலுக்கு அன்புடன்‌ வழங்கிய 

அணிந்துரை 

திரு. பெரியசாமித்தூரன்‌ அவர்கள்‌ இப்புத்த 

- தம்‌ மூலமாக 45 இசை வடிவங்களை இசை 

உலகிற்கு வழங்கியுள்ளார்கள்‌. பல உருவங்க 

ளில்‌ துதித்து வழிபடும்‌ தெய்வத்தை : இனிய 

தமிழில்‌ இன்னிசையால்‌ அநேகம்‌ ரக்தி ராகங்களி 

லும்‌ சில அபூர்வராகங்களிலும்‌ அழகாக வர்ண 

மெட்டமைத்துள்ளார்கள்‌. ஸ்வர தாளக்‌ குறிப்பு 

எளியதாக அமைக்கப்பட்டிருப்பது குறிப்பிடத்‌ 

தக்கது. பயன்‌ கருதாது இசைக்‌ கலைக்குத்‌ 

தொண்டு செய்துவரும்‌. திரு. பெரியசாமித்தூரன்‌ 

அவர்களைப்‌ பாராட்டுகிே றன்‌. 

| இங்ஙனம்‌ 

சென்னை-14. 
30—10—72 செம்மங்குடி ரா. ஸ்ரீநிவாஸய்யர்‌.



பேராசிரியர்‌ உயர்‌ திரு. பி. ஸாம்பமூர்த்தி, 
பி, எ. பி, எல்‌. 

அவர்கள்‌ இந்நூலுக்கு அன்புடன்‌ அளித்த 

அணிந்துரை 

தற்காலத்திய இயல்‌ இசைப்‌ புலவர்களில்‌ 
பெரியசாமித்தூரன்‌ அவர்களுக்கு ஒரு தனி இடம்‌ 

ஏற்பட்டுள்ளது. நிறைய உருப்படிகளை அவர்‌ 

இயற்றியிருக்கிறார்‌. அவர்களின்‌ இசையமைப்பு 

போற்றத்தக்க முறையில்‌ அமைந்துள்ளன. அவற்‌ 

றின்‌ ஸாஹித்தியங்களில்‌: பக்தி என்னும்‌ நறு 

மணம்‌ வீசுகின்றது. கேட்குங்கால்‌ நமக்கு பக்தி 

பரவசம்‌ உண்டாகிறது, 

முருகன்‌'அருள்‌ மணிமாலை என்னும்‌ புத்தகத்தி 

லுள்ள பாட்டுக்களெல்லாம்‌ ' . உள்ளம்‌ பொங்கி 
வந்தவை. இசையும்‌, சாஹித்யமும்‌ ஒன்று 

சேர்ந்து ஒரு சிறு நதியைப்போல்‌ செல்கிறது. 

சில பாட்டுக்கள்‌ மனோகரி, ரஸிக ரஞ்சனி, ராக 
வினோதினி போன்ற அபூர்வ ராகங்களில்‌ அமைந்‌ 

_ துள்ளன. 

இந்தப்‌ புத்தகத்திலுள்ள பாட்டுக்களெல்லாம்‌ 
ஸ்வர, ஸாஹித்யூ தாளக்‌ குறிப்புகளுடன்‌ 

கொடுத்திருப்பதினால்‌ பலர்‌ இவைகளை சுலபமாகக்‌ 

கற்றுக்‌ கொள்ளலாம்‌. இம்மாதிரி உயர்ந்தபணிக்கு 
எல்லாரும்‌ ஆதரவு கொடுக்கவேண்டும்‌. 

சென்னை -4. 

90--10--72 _... பி, ஸாம்பமூர்த்தி



சங்கீத கலாநிதி 

உயர்திரு முசிரி சுப்பிரமணிய ஐயர்‌ 

அவர்கள்‌ அன்புடன்‌ வழங்கிய 

முன்னுரை 

இறைவன்‌ நாதவடிவமாக இருக்கிறான்‌ என்பது பெரி 

யோர்கள்‌ கண்டறித்த உண்மையாகும்‌. ஸ்ரீ தியாகராஜ சுவாமி 
கள்‌ நாத உபாசனை மூலமாகவே இறைவனைத்‌ தரிசித்துப்‌ பிற 

வியின்‌ பெரும்பயனை எய்தியிருக்கிறார்கள்‌. 

ஆகவே நாத வடிவமாக இருக்கிற இறைவனை நாதத்‌ 

தாலேயே போற்றுவது பெரிதும்‌ சிறப்புடையதாகும்‌. இசை 

Gir வடிவமாக இருக்கின்ற எம்பிரானை' இசையின்‌ மூல 

மாகவே பாடி பக்தி செலுத்துவது அவருடைய தரிசனத்தைப்‌ 

பெறுவதற்கு மிக எளிதானதும்‌ சிறந்ததுமான வழியாகும்‌. 

சங்கீத மும்மூர்த்திகள்‌ என்று நாம்‌ போற்றுகின்ற.ஸ்ரீதியா. 

கையர்‌, ஸ்ரீ: முத்துசாமி தீட்சிதர்‌, ஸ்ரீ சியாமா சாஸ்திரிகள்‌ 

ஆகியோரும்‌, ஸ்ரீபுரத்தர தாசர்‌, சுவாதித்‌ திருநாள்‌ மகாராஜா 

முதலான பெரியோர்களும்‌, தமிழிசே. தேவாரம்‌, திருவாசகம்‌, 

திவ்யப்‌ பிரபற்தம்‌ ஆகியவற்றை அருளிய நால்வரும்‌,ஆழ்வார்‌ 
களும்‌ இந்த எளிய முறையை நமக்கு வழங்கியுள்ளனர்‌. 

இத்த முறையைப்‌ பின்பற்றி திரு. ம. ப. பெரியசாமித்‌ 

தூரன்‌ அவர்கள்‌ பெரியோர்களின்‌ வழியை முன்மாதிரி 

. யாகக்கொண்டு பல ஆண்டுகளாகத்‌ தமிழிலே நல்ல இசைப்‌: 
பாடல்களை உண்டாக்கி வருகிறார்கள்‌, எங்கும்‌ நிறைந்த 

இறைவனுக்குப்‌ பல பெயர்கள்‌ உண்டு, அவனை சிவன்‌ என 
லாம்‌; மகாவிஷ்ணு எனலாம்‌: பராசக்தி, முருகன்‌, கணநாதன்‌ 

இப்படிப்‌ பலவகையாக அந்தப்‌. பரம்‌ பொருளை வணங்கலாம்‌, 

. இத்த உண்மையைக்‌ கடைப்‌ பிடிப்பஉர்‌' திரு. தூரன்‌ என்‌ 
பதை அவருடைய: பாடல்களிலிருந்து நன்கு தெரியலாம்‌. 

- ஒவ்வொருவருக்கும்‌ ஓர்‌ இஷ்ட தெய்வம்‌ இருக்கலாம்‌. அந்த 

வகையிலே இவர்‌ முருகளைத்‌' தமது இஷ்ட தெய்வமாகக்‌.



VI 

கொண்டிருக்கிறார்‌. ஆனால்‌ இவருக்கு வேறு மூர்‌ த்தங்களிலும்‌ 
ஈடுபாடுண்டு என்பதை இவருடைய பாடல்கள்‌ காட்டு 
கின்றன. 

பக்தியின்‌ பயனாகவே இந்தப்‌. பாடல்களை இவர்‌ இயற்றி 
இருப்பதால்‌ சங்கீதத்திற்கு வேண்டிய சிறந்த அம்சங்கள்‌ எல்‌ 

லாம்‌ இவற்றில்‌ இயல்பாகவே அமைந்திருக்கின்றன. இவ 

ருடைய பாடல்கள்‌ பாடுவதற்கு பிக எனிமையோட௫ம்‌ அழகிய 
சொற்‌ கோர்வையோடும்‌ அமைந்திருக்கின்‌ றன. இவற்றைப்‌ 
பாடும்போது தமிழின்‌ அழகும்‌, இசையின்‌ அழகும்‌ நன்கு 

வெவெளிப்படுகின்‌ றன. 

திரு. தூரன்‌ அவர்கள்‌ சில ஆண்டுகளுக்கு முன்பே 
நான்கு கீர்த்தனை நூல்களை வெளிமிட்டிருக்கிறார்‌ சமீபத்‌ 

திலே இசைமணி மஞ்சரி என்ற நூலையும்‌ வெளியிட்டு இசை 
உலகத்திற்கு அரிய சேவை செய்திருக்கிறார்‌. 

சங்கீதம்‌ ஒரு பெரிய சமுத்திரம்‌, அதில்‌ முழுகித்திளைக்க 
திரு. தூரனுக்கு அவருடைய சங்கீத குருவாகிய திரு. என்‌. 

சிவராமகிருஷ்ணய்யர்‌ அவர்கள்‌ பழ்து ஆண்டுகளுக்கு. மேல்‌ 

உதவீ செய்திருக்கிறார்‌. அவர்‌ கூடவே இருந்து. இசைக்‌ கலை 

யைப்‌ புகட்டியதோடு பாடல்களுக்கு இசை வகுப்பதிலும்‌ 

உதவி இருக்கிறார்‌. சென்ற சில 'ஆண்டுகளாக சங்கீத வித்‌ 
வான்‌ திரு. டி கே. கோவிந்தராவும்‌ இவர்களோடு சேர்ந்து 

உதவி புரிந்து . வருவதை அறிந்து நான்‌ மிகுந்த மகிழ்ச்சி 
- அடைகிறேறன்‌. 

"முருகன்‌ அருள்‌ மணிமாலை என்ற இந்தத்‌ தொகுப்பில்‌ 
45 உருப்படிகள்‌ உள்ளன: இவற்றிலே திருவான்மியூர்‌ மருந்‌ 
தீஸ்வரரைப்‌ பற்றியும்‌, நங்கநல்லூரில்‌ எழுந்தருளியுள்ள 
சர்வமங்களா ராஜராஜேஸ்வரியைப்‌ பற்றியும்‌, சபரிமலை ஐயப்‌ 
urd up iyo, சீதா பிராட்டியைப்‌ பற்றியும்‌ பாடல்கள்‌ 

செர்த்து கத்‌ சர்வலோக நாயகியான அம்பாள்‌ மீதும்‌, 

சிவன்‌, திருமால்‌ மீதும்‌ பல கீர்த்தனைகளை. இங்குக்‌ காண 
லாகும்‌. முருகன்‌ மீது நிறையக்‌ கீர்த்தனைகள்‌. செய்திருக்‌.



VII 

கிறார்‌. காவடிச்சிந்து இரண்டும்‌, இராகமாவிகககள்‌ இரண்டும்‌ 
உள்ளன. நன்கு பழக்கப்பட்ட ராகங்களில்‌ உருப்படிகளை 

அமைத்திருப்பது பாராட்டுதற்குரியதாகும்‌. கணபதி தோத்‌ 

திரத்தோடு தொடங்கி கலியுகவரதனான முருகப்பெருமானைப்‌ 
பற்றிய பாடலோடு இந்நூல்‌ இனிது முடிகின்‌ றது. 

வித்வான்‌ ௧ள்‌ எளிதாகக்‌ கையாளக்கூடிய வகையில்‌ 

சாகித்தியமும்‌, இசையும்‌ நன்கு அமைந்திருக்கின்‌ றன. வர்ண 

,மெட்டுகளும்‌ தனித்தன்மை பெற்றிருக்கின்றன. 

திரு. தூரன்‌ அவர்கள்‌ தமிழுக்குப்‌ ' பல வகையான அரிய 

சேவை செய்திருக்கிறார்‌. இவரு௨டய இலக்கிய சேவையை 

_ தீன்கு மதித்து இந்திய அரசாங்கம்‌ அவருக்கு பத்மபூஷண்‌ 

என்ற விருதை அளித்திருக்கிறது. சங்கீத உலகிற்கும்‌ இவ 
. ருடைய சேவை கிடைத்தது மிகவும்‌ மகிழ்ச்சிக்குரிய தாகும்‌. 
இப்பாடல்களை வித்வான்‌௧ள்‌ தமது கச்சேரிகளில்‌ பயன்‌ 
படுத்துவார்கள்‌ என்பதில்‌ எனக்குக்‌ கொஞ்சமும்‌ சந்தேக 

மில்லை. ' 

திரு. தூரன்‌ அவர்கள்‌ மேலும்‌ பல பாடல்களை இயற்றி 
இசை உலகுக்கு அளிக்கவேண்டும்‌; அதற்கு எல்லாம்‌ வல்ல 

இறைவன்‌ துணைபுரிய வேண்டும்‌ என்று மனமாரப்‌ பிரார்த்‌ 

திக்கிறேன்‌. அவருக்கு என்னுடைய வாழ்த்தையும்‌ மகிழ்ச்சி 

யோடு வழங்குகின்‌ றேன்‌. 

5 oe முசிரி சுப்ரமணிய ஐயர்‌



ஆசிரியன்‌ முன்னுரை 

குமரப்‌ பெருமான்‌ குன்று தோராடும்‌ குழந்தைக்‌ கடவுள்‌ 

என்பதை யாவரும்‌ அறிவர்‌. என்றும்‌ இளமையுடையவனாஃ 

வும்‌ அழகே வடிவங்‌ கொண்டவனாகவும்‌ அவன்‌ விளங்குகின்‌ 

ரன்‌. “என்றும்‌ இளையாய்‌ அழகியாய்‌'” என்று நக்கீர தேவர்‌ 

முருகனைப்‌ போற்றுகிறார்‌. மேலும்‌ அவன்‌ கலியுகவரதனாக 
அடியவகளுக்கு அருள்‌ சுரக்கின்றான்‌. 

கொள்ளிமலைச்‌ சாரலில்‌ உள்ள வேளுக்‌ குறிச்சியிலே 

முருகன்‌ வேடவேலனாகக்‌ காட்சியளிக்கிறான்‌; அந்த அழகிய — 

மூர்த்தி தன்‌ இடது கையிலே ஒரு பறவையைப்‌ பிடித்துக்‌ 

கொண்டிருக்கிறான்‌. ஐம்புலக்‌ காட்டிலே திரிந்து எங்கோ 

சுற்றி அலையும்‌ ஆன்மாவை அவன்‌ தேடிப்‌ பிடித்துக்‌ 

கொள்கிறான்‌. வள்ளியைத்‌ . தினைப்புனத்தில்‌ தேடி 

அலைந்து பிடித்துக்‌ கொண்டது போல-நம்மிடத்திலெல்லாம்‌ 

அவனுக்கு அத்தனை கருணை. நாம்‌ மட்டும்‌ அவன்‌ பிடியில்‌ 

அந்தப்‌ பறவையைப்போல அகப்பட்டுவிட்டால்‌ பிறகு கவலை 
ஏது 2 நம்மைக்‌ கடைத்தேற்றும்‌ பொறுப்பை அவன்‌ ஏற்றுக்‌ 
கொள்கிறான்‌. இதைத்தான்‌ நாம்‌ இறைவனை நோக்கி ஒரடி 
நடந்தால்‌ அவன்‌ நம்மை நோக்கி நூறடி வருகிறான்‌ “என்று 

கூறுவார்கள்‌. 

இவ்வாறு இறைவளை தோக்கி நடக்கும்‌ முயற்சியிலே 

எழுந்தவைதான்‌ என்னுடைய கீர்த்தனைகள்‌ எல்லாம்‌, முத்‌ 

தமிழால்‌ வைதாரையும்‌ வாழவைப்பவனாகிய எம்பெருமானை 
அவனுடைய அளவற்ற கருணையை நினைந்து பாடுகின்றேன்‌. ' 
அந்தப்‌ பறவைக்குக்‌ கிடைத்த பாக்கியம்‌ எனக்கும்‌ அருள்க 

என்று பாடுகின்றேன்‌”. 

ஆனால்‌ நான்‌ அவளிடத்திலே செய்கின்ற பக்தி சிறியது. 

“பிழையாத தொண்டர்‌ சிறிதே செய்‌ அன்பு பெரிதாக 

நெஞ்சம்‌ மகிழ்வார்‌ '* என்று திருச்‌ செந்திற்‌ கலம்பகத்திலே 

சுவாமிநாத தேசிகர்‌ பாடுகின்றார்‌, இதை உள்ளத்திற்‌

கொண்டு என்னால்‌ இயன்ற அளவு அன்பு செய்கின்றேன்‌. 

அதன்‌ விளைவாக எழுந்த பாடல்களில்‌ முன்பே ஐந்து தொகு 

திகள்‌ வெளிவந்துள்ளன. "இது ஆரும்‌. தொகுதி. முன்பே 

வெளியிட்ட மூதல்‌ நான்கு தொகுதிகளின்‌ பிரதிகள்‌ இப்பொ 

மூது கைவச மில்லை. ஆதலால்‌ இசைமணி மஞ்சரி என்ற 
ஐ.ந் தாம்‌ தொகுதியில்‌ ' அவற்றிலிருந்து பல. பாடல்களையும்‌, 

புதிய பாடல்களையும்‌ தொகுத்து அளித்தேன்‌. இந்தத்‌ 
தொகுப்பிலே முன்பே உருவான பாட ல்களும்‌ புதிய பாடல்‌ 
கள்‌ பன்னிரண்டும்‌ சேர்ந்துள்ளன. : 

எனக்கு இசை .அசிரியராக இருந்து பத்தாண்டுக்காலம்‌ 
என்னுடன்‌ சேர்ந்து வாழ்ந்த சங்கீத வித்வான்‌ உயர்‌ திரு, 
என்‌. சிவரா மகிருஷ்ணய்யரை நான்‌ என்றும்‌ மறக்க முடியாது. 
அவர்‌ தொடர்பால்‌, முத்நூருக்கும்‌. மேற்பட்ட உருப்படிகள்‌ 
திருந்திய வடிவில்‌. உருவாமின, இந்தத்‌ தொகுப்பிலும்‌ 
அவரோரடு.. ஒருங்கிணைத்து உருவான்‌ : பல பாடல்களைக்‌ 
சாணலாம்‌. | 

இப்பொழுது. எனக்குப்‌. புதிதாக ஓர்‌ இசையாசிரியர்‌ 
வாய்த்திருக்கிறார்‌. சங்கீத கலாநிதி உயர்திரு முசிரி சுப்பிர 
மணிய ஐயரின்‌ பீரதம சீடராகவும்‌ அவருடைய பாணியைப்‌. 

பெரிதும்‌ பின்பற்றிப்‌ புகழ்பெற்றுவரும்‌ சங்கீத வித்வா னாகவும்‌ 
உள்ள உயர்திரு. கோவிந்தராவ்‌ அவர்கள்தான்‌ இன்று என்‌ 
முயற்சிக்கு உறுதுணையாக நிற்பவர்‌, என்னால்‌ இசைவடி 
வின்‌ .பொதுப்படையானா கசூறிப்பைக்‌ (out 115) காட்ட: 

முடியும்‌. ஆனால்‌ ஸ்வரக்‌ குறிப்பு, எழுதி சாணைபிடித்து 
அழகு செய்வதற்குத்‌ தனிப்பட்ட திறமை வாய்ந்தவர்களே 
செய்யலாம்‌... அவ்வாறு செய்யும்போது என்‌ உள்ளக்‌ 
கிடக்கைக்கு THU ஆங்காங்கு (வேண்டிய மாறுதல்களையும்‌ 
மாறுபட்ட 'சஞ்சாரங்களையும்‌ வேண்டுமானால்‌ என்னால்‌ 
குறிப்பிடலாகும்‌. ஆகவே இவருடைய உதவியை நான்‌ 

நன்குணர்ந்து போற்றுகிறேன்‌. - புகழ்பெற்ற Gp sf 
மிருந்து பெற்ற ஆழ்ந்த இசைப்புலமையும்‌, கற்பனை வளமும்‌,

ஒரளவு சூசனை;யாகக்‌ காட்டும்பொழுதே பாடல்களில்‌ பொதிழ்‌ 
துள்ள உணர்ச்சிபாவத்ைத:தன்குவாங்கி உணர்த்‌ ் துகொள்ளக்‌ | 
கூடிய திறமையும்‌ இவரிடத்திலே தன்கு அமைத்திருக்‌ 
கின்றன. அனுபவித்து அதன்‌ விளைவாக இசை வடிவத்தை 

அமைப்பதில்‌ இவருக்கு மிக .நல்ல திறமை இருக்கின்றது. . 
எனது குருநாதர்‌ இசைவகுக்க எனக்கு உதவிய பாடல்கள்‌. 

அல்லாமல்‌ இந்நூலிலே புதிதாகச்‌ சேர்க்கப்பட்டுள்ள பாடல்‌ 
கள்‌ இவருடைய உதவியால்‌ இசையமைப்புப்‌ பெற்றவை... 
ஒருவரை ஒருவர்‌ நன்கு புரிந்துகொண்டு உண்ர்ச்சி பாவங்‌ 

கஞக்கு ஏற்ப ஸ்வரசஞ்சாரங்களையும்‌, சங்கதிகளையும்‌ பல 
, முறை மாற்றிச்‌ செப்பனிட்டு இருவருக்கும்‌. மனநிறைவு ஏற்‌. 
படும்வரை: சலியாது: உழைக்க வேண்டும்‌ என்ற ஆர்வத்தை 
இருவருக்கும்‌ அளித்தது இறைவனுடைய பெருங்கருணை 

யாகும்‌. நல்ல.தாகச்‌ செய்யத்‌ தூண்டி அதைத்‌ தன்னுடைய 

திருவடி மலர்களை, அணிசெய்யுமாறு வைத்துக்கொள்வது. 

அவனுடைய ஆசையென்பது இதந்த முயற்சியில்‌ ஈடுபடும்‌ 

காலத்திலெல்லாம்‌ கிடைத்த இன்ப அனுபவமாகும்‌. சங்கீத 
வித்வான்‌ திரு. டி. கே, கோவிந்தராவ்‌ அவர்களுக்கு எனது . 

மனமார்ந்த நன்றியை இத்தருணத்தில்‌ செலுத்திக்‌ கொள் 
கிறேன்‌. 

முருகன்‌ அருள்‌ மணிமாலை என்றஇத்நூலிலே இரண்டு 
இராகமாலிகைகளும்‌, கரவடிச்சிந்தாக அமைந்த இரு பாடல்‌. 
களும்‌ உள்ளன. “அழகுத்‌ தெய்வமாக வந்து' என்ற காவடிச்‌ 
சிந்து சென்ற ஆண்டு பழநி சென்றபோது உருவானது. திரு 
வான்மியூர்‌ மருந்தீஸ்வரன்‌ அருளிய *மருந்தீச்வரனே”' என்ற . 
பாடல்‌, நங்கநல்லூர்‌” சர்வமங்களா ராஜராஜேசுவரி அருளிய 

ஆநந்த பைரவிக்‌ கீர்த்தனை, இவ்வாறு ஒவ்வொருகீர்த்தனைக்‌ 
கும்‌ பெரும்பாலும்‌: ஒரு வரலாறு. உண்டு. அது விரிக்கில்‌ 
பெருகும்‌ என்று கூறாது விடுகின்றேன்‌. 

. சிவபெருமான்மீது பாடிய 'இராக்மாலிகை ்‌ நிந்தாஸ்துதி' 

யாக அமைத்தது. பித்தன்‌ என்று கூறுகின்ற பக்தனையும்‌

வாழவைக்கும்‌ பரமேசுவரன்‌ அல்லவா அவன்‌? மற்றொரு 
இராகமாலிகை உருவமும்‌ அருவமுமான பரம்பொருள்‌ உல 
கம்‌ உய்வதற்காகக்‌ குழந்தை முருகனாக வந்து உதித்துச்‌ செய்‌ 
கின்ற வீலைகளை எடுத்துக்‌ கூறுவதாகும்‌, 

பாடுவித்தால்‌ யாரொருவர்‌ பாடாதாரே என்ற மனப்பாங்‌ 
கில்‌ உருவான இப்பாடல்களை கருநாடக இசையில்‌ சிறந்து 
விளங்குகின்ற வித்வான்‌௧ள்‌ பலரும்‌ மதித்துப்‌ போற்றி 

. எனக்கு ஊக்கம்‌, அளிப்பதானது அருள்வாரிதியான அவனு 
டைய கருணை என்றே நான்‌ கருதுகின்றேன்‌. இவர்கள்‌ அனை 
வருக்கும்‌ என்‌ உளங்கனிந்த நன்றியையும்‌ வணக்கத்தையும்‌ 
தெரிவித்துக்‌. கொள்கிறேன்‌. 

முன்னால்‌ வெளியான என்‌ இசை நூல்களிலிருந்து சில 

பாடல்களை இத்நூலில்‌ சேர்த்துக்கொள்ள அன்புடன்‌ அனு ' 
மதி தந்த அண்ணாமலைப்‌ பல்கலைக்‌ கழகத்திற்கும்‌, தமிழிசைச்‌ 
சங்கத்திற்கும்‌ என்‌ நன்றி உரியது. 

. சங்கீத கலா நிதி முசிரி சுப்பிரமணிய அய்யர்‌ அவர்கள்‌ இந்‌ 

நூலுக்கு ஓர்‌ அரிய முகவுரை வழங்கியுள்ளார்கள்‌. அதற்காக 

அவருக்கு நான்‌ கட்மைப்பட்டுள்‌ ?ளன்‌. 

“இத்நூலுக்கு அன்புடன்‌ அணிந்துரை வழங்கியுள்ள சங்‌ 
கீத கலாநிதி செம்மங்குடி சீ.நிவாச ௮ய்யர்‌ அவர்களுக்கும்‌ 

பேரர்சிரியர்‌ ' :பி. ஸாம்பமூர்த்தி அவர்களுக்கும்‌ எனது. மன 

'மார்ந்த: நன்‌ றி. 

” இத்தொகுதியை வெளியிடும்‌.-செலவிற்காக. ரூபாய்‌ 923 
மானியமாத வழங்கிய தமிழ்‌ நாடு சங்கீத நாடக சங்கத்திற்கும்‌, 

ரூபாய்‌ ஆயிரம்‌ வழங்கிய : தமிழ்‌ இசைச்‌: சங்கத்திற்கும்‌ என்‌ 

நன்றி.என்றும்‌ உரியது. -



AIT 

நான்‌ ஒர்‌ எளிய சிறு வீணை. இதற்குள்ளே புகுந்து உயிர்‌ 
மூச்சாக விளங்கி இதை அசைத்து இசைத்துக்‌ கொள்கின்றான்‌ 
இறைவன்‌. | 

சென்னை பெ. தூரன்‌ : 
10-11-72 

குறிப்பு... முதல்‌ நான்கு தொகுதிகளில்‌ வெளியான சில 
பாடல்களைத்‌ திருத்தம்‌ செய்து மேலும்‌ செப்பனிட்டு 
இங்கு சேர்த்திருக்கிறேன்‌. ஆகவே சங்கீத. வித்‌ 
வான்கள்‌ அப்பாடல்களைப்‌ பாட விரும்பும்பொழுது 
இந்நூலில்‌ கண்டவாறே பாட விரும்புகிறேன்‌. 
இசைவாணர்களுக்கு இசைமணிமஞ்சரி யைப்‌ 
போலவேஇந்நூலும்‌ இலவசமாகவழங்கப்படுகிறது. 
இசைமணி மஞ்சரியில்‌ வெளியான ஆசிரியன்‌ முன்‌ 
னுரை என்ற பகுதியையும்‌ இந்த முன்னுரையோடு 
சேர்த்துப்‌ பார்த்தால்‌ என்‌ உள்ளக்‌ கருத்து மேலும்‌ 
தெளிவுபடுமாதலால்‌ அவ்வாறே செய்யுமாறு 
வேண்டுகிறேன்‌. 

எனை நாடி வந்ததொரு தெய்வமே 

பெ. தூரன்‌ 

சரவணப்‌ பொய்கையில்‌ தாமரை மலரின்மிசை தவழ்ந்து 
| விளையாடுமுருகா . 

சங்கத்‌ தமிழ்மூன்றும்‌ தழையஇனி தருள்செய்த மெய்ஞ்‌ 
. ஞான குருபண்டிதா 

அருமறைகள்‌ உனதுதிரு மலரடிகள்‌ அவைகாண அருந்தவஞ்‌ 
| | ்‌ செய்யும்‌அரசே 

ஆதந்த வாழ்வுதரும்‌ ஞானவேல்‌ கைக்கொண்ட அழகு 
வடிவானகுமரா 

இருள்‌ தனை ஒட்டிடும்‌ பரிதியைப்‌ போலஉன்‌ இன்பஒளி 
| ்‌.. 'ஜோதிஒங்க 

எனை நாடி வந்ததொரு தெய்வமே ஏகனாய்‌ எங்கும்‌ 
, | ற்‌ வானபொருளே 

கருணையின்‌ வாரியாய்க்‌ கலியுகந்‌ தன்னிலே கண்கண்ட : 

ப | , UT BOSE 
காட்சிதரும்‌ அமுதமே குழந்ை தவடி வாங்நின்ற 

கந்தனே கடவுள்மணியே.

